
1. lluut A/S aningaasaqarnikkut inissisimanera aammalu pigisat nalillit eqqar-
saatigalugit takussutissat tunniunnegarsinnaappat?

Akissut:

lluut A/S naatsorsuutit pillugit inatsit naapertorlugu ukiumoortumik naatsorsuusiortar-
poq, tamakkulu kikkunnit tamanit pissarsiarineqarsinnaapput. Taakkunuuna llluut A/S-
ip aningaasaqarniarnera piviusumillu uninngasuutai pillugit paasissutissiisogarsinnaa-
voq. Taamatuttaaq Inatsisartunut Namminersoriutik Ogartussat aktiaateqarluni inger-
latseqatigiiffiutai pillugit ukiumoortumik nalunaarusiortogartarpoq, taakkununngalu II-
luut A/S ilaavoq.

2. Aningaasaqarneq llluut A/S-ip ingerlanneranut inuiaqatigiinnut akilersinnaa-
nerpaajua?

Akissut:

lluut A/S pilersinneqarpoq Namminersorlutik Ogartussanut aningaasalersuisarnermi
teknikkikkut atortussatut. Taamaasilluni Namminersorlutik Ogartussat Illuut A/S-imut
illuliornermik pilersaarutinut erniaganngitsunik taarsersugassaanngitsunillu taarsigas-
sarsisitsisinnaasimapput, sanaartornermi aningaasartuutit 70 %-iisa missaannik amer-
lassusegartunik. Sanaartornermi aningaasartuutit sinneri aningaaserivinnit aamma real
kredit atorlugu aningaasalersuisartunit taarsigassarsianit aningaasalersorneqgarsinnaasi-
mapput. Taamaalilluni Namminersorlutik Ogartussat Illuut A/S agqutigalugu Nammi-
nersorlutik Oqgartussanit nammineerluni aningaasartuutinit tamarmiusunit aningaasa-
lersorsimassagaluarunigilluunniit inissianik amerlanerusunik sanasogarsinnaasimavoq,
Tassalu inissanik pisariaqartitsisogarmat, aammalu llluut A/S-ip inissiaatai tamarmik
attartortinnegarnikuummata, tamanna inuiagatigiit aningaasagarneranni iluanaarutitut
isigineqarsinnaavoq.



3. Visit Greenland A/S aamma Greenland Holding A/S inuussutissarsiornikkut
takornariagarnikkut siuarsaaniarnerminni agguaqatigiissillugu ukiuvmut sulif-
fissat qanoq amerlatigisut pilersittarpaat?

Akissut:

Visit Greenland A/S-ip siunertaraa Kalaallit Nunaata takornariagarnikkut misigisassar-
siortitsillunilu inuussutissarsiorneranik ineriartortitsinissamut suliagassalluni. llanngul-
lugu ingerlatseqatigiiffiup suliassaraa Kalaallit Nunaata nunani tamalaani inuiannut ta-
kornariarfissatut ilisimasimaneqgarneranik siaruarterinissag. Suliassat tamakku Nammi-
nersorlutik Ogartussanit kiffartuussinissamik isumaqatigiissuteqarnikkut naammassine-
gartarput. Ukiuni arlalinni ikiliartortunik tikeraartogartareerluni 2015-imi Kalaallit Nu-
naata takornariat amerliartornerat misigaa - taamaasillunilu katillugit 67.876-inik tike-
raartogarluni taakkuninnga 22.390-it umiarsuarnit takornariartaatsinit tikeraat. Visit
Greenland-ip suliassarinngilaa ingerlatseqatigiiffinnik pilersitsinissaq, takornarialli
amerlinerisigut aallarnissaaniarnermut pilersitsinissamut suliffissanillu nutaanik periar-
fissanik nutaanik pilersitsisogarsinnaavoq.

Greenland Business A/S, taanna Greenland Holding-ip ataani ingerlatseqgatigiiffiusog,
Namminersorlutik Oqartussanut kiffartuussinissamik isumaqatigiissutikkut inuussutis-
sarsiutinik siuarsaanissamik aaggissuussinernik allaffissornikkut ingerlatsivog Aningaa-
sanut Inatsimmi konto 64.10.17 inatsisitigut toqgammavigalugu. Greenland Business-
imit nalunaarutiginegarpoq, 2015-imi katillugit ingerlatseqatigiiffinnut 71-inut tapiissu-
tegarsimallutik. Taakkunannga 39-it kortinik giortartakkanik pissarsipput, 15-it tunisas-
sianik ineriartortitsinissamut tapiiffigineqarlutik aammalu ingerlatseqatigiiffiit 17-it
inuussutissanut pilersaarutinit avammut niuernermut tapiiffiginegarlutik aamma ine-
riartortitsinissamut tapiissutisillutik. Suliniutinit taakkuninnga suliffiit gassit pilersinne-
gartut pillugit eqqoqqissaartumik nalunaarsuisogarsimanngilag.

4. Inuussutissarsiornikkut siuarsaanissaq pitsaanerpaamik siuarsaaviginiarlugu
aamma suliffissat pilersinniarlugit ingerlatseqatigiiffiit inuiagatigiinniit anne-
rusumik minnerusumilluunniit piginneqataaffigineqartut suliffissanik nutaa-
nik pilersitsinerpaartaat sorliua?

Akissut: :

Namminersorlutik Ogartussanit ingerlatseqatigiiffiutigisat marluk anginerpaat ukiog
kaajallallugu amerlanerpaanik suliffissatigut periarfissanik pilersitsisartut tassaapput,
Royal Greenland ingerlatseqatigiiffiup nittartagaa malillugu Kalaalit Nunaanni 1200-it
missaanik sulisogartog, aamma KNI ingerlatseqgatigiiffiup nittartagaa malillugu Kalaallit
Nunaanni 1000-ingajannik sulisogartoq.

5. Sungiusaataasumik ilinniartogarneq suliffegarfinni inuiaqatigiinni
pigineqartuni sorleq ilinniarfiunerpaava?

Akissut:

llinniartitaanermut, Kulturegarnermut, Ilisimatusarnermut llageegarnermullu Naalak-
kersuisoqarfiup nalunaarutigaa 2014-imi KNI ilinniartunik praktikkertunillu 59-inik suli-
sogartoq taamaalilluni KNI pisortat pigisaannik ingerlatseqatigiiffiuvog amerlanerpaa-
nik ilinniartoqarlunilu praktikkertogartoq.



6. Mittarfeqarfiit sulisorisaminni nutaanillu atorfinitsitsisarnermini ukiut kingul-
liit tallimat ganoq amerlatigisunik nunatta avataaniit atorfinitsitsisimappat?

Akissut:
Apeqqut 6-imut akissut takuneqarsinnaavoq apeqqut 7-imut ogaasegaatini.

7. Mittarfeqarfiit nunatta avataaniit sulilersitai gassiuppat imaluunniit nuna-
tsinniinngikkaluarlutik nunatta avataani atorfeqartitai inuit suliffiiliu gassiup-
pat?

Akissut:
Mittarfegarfimmi tamarmi katillugit 400-it missaat sulisorinegarput, taakkunannga
Nuummi gitiusumik allattogarfimmi 25-it allaffissornikkut ikiorsiinermik ingerlatsivin-
niillutik.

Ajornakusoorpog ukiuni kingullerni tallimani nutaamik atorfinissimasut gassiunerinut
paasissutissanik pissarsiniarneg, tassami Mittarfeqarfiit siusinnerusukkut inuttagarne-
rup tungaatigut ukiumoortumik naatsorsueqqissaarnernik suliagartarnikuunngimmat.
Marts 2015-imi Mittarfeqgarfinnit inuttagarnerup tungaatigut nutaanik atorfinitsi-
tsisarnerit pillugit paasissutissanik katersuisogartalersimavoq. Tamanna tunngavigalugu
paasissutissanit tulliuttunit 2015-imi marsimit decembarimut kiisalu 2016-imi gaam-
mammusialinnut paasissutissat tunngasuupput. Akunnermusiagartitsinermi annertu-
ngaatsiartumik sulisunik taarseraattoqartarsimavog. Akunnermusiallit qassiuneri ilan-
ngunneqanngillat. Tamatumani pineqarnerpaapput najukkani sulisinnaasut.

Maannakkorpiaq sulisut pingasuupput Danmarkimi najugallit, taakkulu Mittarfeqarfinni
sulinikkut suliassanik suliagarput. Tassani pinegarput pisiniartarnermut pisortaq, pisi-
niartarnermut siunnersorti ataaseq kiisalu tuniniaanermik immikkoortortagarfimmi su-
lisoq taanna ukiorpassuarni Mittarfegarfimmi atorfinni assigiinngitsuni aalajanger-
simasumik atorfeqareerluni utoggarnut aaqgissuussinermiippog.

2015 decembarimi nutaamik atorfinittut gassiuneri:
Ataatsimut katillugit atorfiit 106 inuttassarsiuunnegarnikuupput taakkunannga 93-inik

atorfinitsitsisogarsimavoq. Taakkunannga 93-init ikittuinnaat avataaneersuupput. Pif-
fissami taamaallaat AFIS operatgrit pingasut kiisalu pisiniartarnermi siunnersorti ataa-
seq avataaneersoq atorfinitsinnegarnikuupput. Naatsorsuinermili tassani Kangerlus-
suarmi akunnittarfik ilaanngilag, tassani paasissutissatigut atortut amigaategartuusut.

Januarimiit juni 2016-imut nutaamik atorfinittut gassiuneri:

Atorfiit 52-it inuttassarsiuunnegarnikuupput. Arlallit suli naammassineqarnikuunngillat
23-inik nutaanik atorfinitsitsisogarnikuuvoq taakkunanngalu pingasut
avataaneersuullutik.

8. Ukiuni tulliuttuni mittarfeqarfiit sorliit naalakkersuisuniit matunegarnissaat
siunniunnegarsimappat?

Akissut:



Naalakkersuisut aalajangersimasunik ukiuni aggersuni mittarfinnik matooraanissamik
pilersaaruteganngillat. Decembarip aappaani 2015 Siumut, Demokratit aamma Atassu-
tikkut akornanni naalakkersuisooqatigiinnissamik isumagatigiissut attuuttoq naapertor-
lugu Kalaallit Nunaanni angallasseriaatsimik misissuisogarnissaa aallartinnegarsimavoq,
naatsorsuutiginegassaarlu angallasseriaatsikkut iluarsiinernik ingerlatsisoqarumaartoq.
Assersuutigalugu Tunumi egqarsaatiginegassaaq, Nerlerit Inaannut kiffartuussinissamik
isumaqatigiissutegarluni isumaqatigiissutegaraniluunniit timmisartuussisarnermut tun-
ngavissagarnersoq, Ittoggortoormiini mittarfimmik pilersitsisogassagaluarpat.

9. Mittarfinnik matusinissamik aalajangiinermut tunngaviusut ilanngullugit tun-
niunneqarsinnaappat?

Akissut:

Qulaani apeqqut 8-imut ogaaseqaatinut tapiliussatut Naalakkersuisuniit innersuussuti-
gineqarsinnaapput atortussat 2015-imi ukiakkut ataatsimiinnermi mittarfiit pillugit Ina-
tsisartuni sulianik suliarinninnermut ilaatinnegartunut, soorlu aamma decembarip aap-
paani 2015-imi naalakkersuinikkut naalakkersuisooqatigiinnissamik isumaqatigiissummi
oqgaatigineqarsimasutut. Taamatuttaaq timmisartuussinermut nunap immikkoortuinut
pilersaarutissami siunissami angallasseriaasissamut naatsorsuutigisat ilusilersorneqaru-
maartut.

10. Inuussutissarsiornermik siuarsaanermi ingerlatseqatigiiffiit inuiagatigiinni pi-
gineqgartut suleqataaffigisaannik inuussutissarsiorfiit nutaat gassit pilersinne-
garsimappat?

Akissut

Periarfissaganngilaq paatsuugassaanngitsumik akissutegaasiussalluni, tamatumani piu-
masarinegassammata ukiuni arlagartuni inuussutissarsiutitigut maannakkut siusinneru-
sukkullu ineriartortitsinissamik ingerlatseqatigiiffinni suliniutinit annertunerusunik misis-
suinerit aamma nalilersuinerit, kiisalu ganoq iliorluni ukiut ingerlanerini suliniutaasimasut
attuumassutegartumik suleqatigiinniarluni suleqatigiinni iluatsittumik piviusunngorsima-
nersut ingerlatseqatigiiffimmik namminersortumik pilersitsiniarnermi.

Inussiarnersumik inuulluagqusillung
Med venlig hilsen

Kim Kielsen



